Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

------ հոկտեմբերի  2012 թվականի  N ------- Ա

ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

     «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը  որոշում է. 
  1. ԱՊՀ մասնակից պետությունների 7-րդ համաժողովին հայկական պատվիրակության մասնակցությունն ապահովելու նպատակով Մշակութային կրթության աջակցության հիմնադրամին` որպես նվիրաբերություն տրամադրելու համար Հայաստանի Հանրա​պետության մշակույթի նախարարությանը 2012 թվականին հատկացնել 6012.0 հազ. դրամ` Հայաստանի Հանրապետության 2012 թվականի պետական բյուջեով նախա​տեսված Հայաստանի Հանրապետության կառավարության պահուստային ֆոնդի հաշ​վին  (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով):

 2. Հայաստանի Հանրապետության մշակույթի նախարարին` սույն որոշման 1-րդ կետով Հայաստանի Հանրապետության մշակույթի նախարարությանը հատկացված գումարը Մշակութային կրթության աջակցության հիմնադրամին տրամադրել նվիրաբերության պայմանագրի հիման վրա:
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
ՎԱՐՉԱՊԵՏ




                 
            Տ. ՍԱՐԳՍՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության մշակույթի նախարարությանը գումար հատկացնելու մասին»  Հայաստանի Հանրապետության Կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության մշակույթի նախարարությանը գումար հատկացնելու մասին» Հայաստանի Հանրապետության Կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
ՏԵՂԵԿԱՆՔ – ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը

«Հայաստանի Հանրապետության մշակույթի նախարարությանը գումար հատ​կացնելու մասին» Հայաստանի Հանրապետության Կառավարության որոշման նախա​գծի ըն​դուն​ման անհրաժեշտությունը պայմանավորված է ս. թ. հոկտեմբերի 15-16-ը Աշ​խաբադում կայանալիք ԱՊՀ մասնակից պետությունների ստեղծագործական և գի​տա​կան մտա​վորականության 7-րդ հա​մա​ժողովին հայաստանյան պատվիրակության մաս​նակցության անհրաժեշտությամբ: Վերոնշյալ համաժողովները ԱՊՀ Գործադիր Կո​միտեի և ԱՊՀ Հումանիտար համագործակցության միջպետական հիմնադրամի նախա​ձեռնությամբ սկսել են իրականացվել 2006 թ.: Համաժողովների անցկացումը կա​րևորվում է ինչպես ԱՊՀ երկրների Կառավարությունների Ղեկա​վարների, այնպես էլ ԱՊՀ երկրների պետությունների ղեկավարների կողմից: Յուրաքանչյուր համաժողով անց է կացվում համապատասխան կարգախոսով և համահունչ է ԱՊՀ երկրներում հայտա​րարված տարիների թեմատիկային: Հայաստանը մշտապես ակտիվորեն մաս​նակցել է համա​ժողովների աշխատանքներին: Համաժողովը լավագույն հարթակն է ԱՊՀ հումանիտար դաշտը պահպանելու և զարգացնելու, երիտասարդ սերնդին հանդուրժողականություն սովորեցնելու, անմիջական շփումները ակտիվացնելու համար: 

Ինչպես և նախորդ տարիներին ՀՀՄՀ մասնակիորեն հոգում է համաժողովի մաս​նակից պատվիրակությունների ճանապարհածախսը (յուրաքանչյուր տարի այդ քվոտան կազմել է 10-15 մարդ` ամեն մի պատվիրակության համար): Այս տարի ՀՀՄՀ–ն պատրաստ է վճարել պատվիրակության բոլոր անդամների Մոսկվա-Աշխաբադ-Մոսկվա ճա​նա​պար​հածախսը: Թուրքմենական կողմը հոգում է համաժողովի բոլոր մաս​նա​կից​ների կե​ցու​թյան ծախսերը:
Նկատի ունենալով  այն հանգամանքը, որ Հայաստանը ակտիվորեն մասնակցում է ՀՀՄՀ գործընթացներին, նախագահում է ԱՊՀ երկրների հումանիտար համագոր​ծակ​ցության խորհրդում, ինչպես նաև այն, որ Հայաստանը պատրաստվում է ստանձնել ԱՊՀ երկրների գրահրատարակչական, գրատարածման և պոլիգրաֆիայի միջպետական խորհրդի նախագահությունը, նպատակահարմար է Աշխաբադ գործուղել պատվի​րա​կություն` ընդլայնված կազմով (թվով 24 մարդ):  

Ելնելով վերոգրյալից, անհրաժեշտություն է առաջացել ՀՀ կառավարության պա​հուստային ֆոնդից ֆինանսական միջոցներ (6012.0 հազ. դրամ) հատկացնել պատվիրակության անդամների Երևան-Մոսկվա-Երևան ավիատոմսերի ձեռքբերման համար:

2. Ընթացիկ իրավիճակը և խնդիրները
ԱՊՀ երկրների գիտական և ստեղծագործական մտավորականության համաժողովը կայանալու է Թուրքմենստանի մայրաքաղաք Աշխաբադում: Նախատեսվում է Աշխաբադ գործուղել պատվիրակություն, որի կազմում են ՀՀ Էկոնոմիկայի նախարարի տեղակալ Արա Պետրոսյանը, ՀՀ ԳԱԱ ակադեմիկոս-քարտուղար Հրանտ Մաթևոսյանը, հայաստանյան բուհերի ռեկտորներ և պրոռեկտրոներ, թատերական գործիչների միության նախագահը, “Содружество дебютов” մրցանակաբաշխության նոմինանտները, բնապահպաններ, ՀՀ մշակույթի, կրթության և գիտության, բնապահպանության նախա​րարությունների աշխատակիցներ, սպորտը և առողջ ապրելակերպը պրոպագանդող բժիշկ​ներ, հասարակական կազմակերպությունների ներկայացուցիչներ, լրագրողներ: Պատ​վիրակությունը գլխավորելու է ՀՀ մշակույթի նախարար, ՀՀՄՀ վարչության ան​դամ, ԱՊՀ երկրների մշակութային համագործակցության խորհրդի նախագահ Հասմիկ Պողոսյանը: 
Համաժողովը անց է կացվելու ԱՊՀ-ում հայտարարված սպորտի և առողջ ապրե​լակերպի տարվա կարգախոսի ներքո, որի ընթացքում կայանալու է 1 պլենար նիստ և 6 կլոր սեղաններ, «Содружество дебютов» մրցանակաբաշխության հաղթողների պար​գևատրումը: Համաժողովի ընթացքում քննարկվելու են. «ԱՊՀ-ում հումանիտար համա​գոր​ծակ​ցության զարգացման ռազմավարությունը. ուղղություներն ու հեռանկերները», «մշակու​թային ժառանգությունը ԱՊՀ տեղեկատվական տարածքում», «Երիտա​սար​դա​կան համա​գործակցությունը գիտության և նորարարության ոլորտում», «Չեզոք Թուրք​մեն​ստանի` միջազգային հումանիտար միջոցառումերի անցկացման փորձը», «Ավազան` ԱՊՀ երկրների մշակութային ճանաչման կենտրոն» թեմաները, 2013 թվականը ԱՊՀ-ում  էկոլոգիական մշակույթի և շրջակա միջավայրի տարի հայտա​րա​րելու հարցը: 
Համաժողովի շրջանակներում տեղի են ունենալու նաև ԱՊՀ ԳԱԱ նախագահների, մի​ջազգային ասոցիացիաների և համալսարանների եվրասիական ասոցիացիայի, ԱՊՀ երկրների կոնսեր​վա​տո​րիա​ների ռեկտորների խորհրդի նիստերը, այլ հանդիպում-քննարկումներ: 
    Նկատի ունենալով, որ միջոցառումը համապետական նշանակություն ունի, ինչպես նաև այն, որ մինչ օրս Հայաստանը վերոնշյալ համաժողովներին մասնակցել է ԱՊՀ երկր​ների Հումանիտար համագործակցության միջպետական հիմնադրամի կողմից հատկացվող գումարների հաշվին, անգամ եթե ներկայացված կվոտան` 15 մասնակից մշտապես գերազանցվել է  (2-4 մարդով), ՀՀ մշակույթի նախարարության 2012 թ. պե​տական բյուջեում համաժողովի մասնակցության համար համապատասխան գումար չի նախատեսվել: 2012 թ. ՀՀՄՀ-ն պատրաստ է հոգալ մասնակիցների Մոսկվա-Աշխաբադ-Մոկսվա ճա​նա​պար​հածախսը:     
3. Կարգավորման նպատակը և բնույթը

ԱՊՀ երկրների գիտական և ստեղծագործական մտավորականության համաժողովին մեր պատվիրակության մասնակցությունը հնարավորություն է տալիս վերականգնել նախկինում գոյություն ունեցող կապերը, ակտիվացնել անմիջական շփումները երի​տասարդ սերնդի միջև, խթանել համատեղ ծրագրերի իրականացումը:
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ մշակույթի նախարարության կողմից:
    5. Իրավական ակտի կիրառման դեպքում ակնկալվող արդյունքը
Մասնակցությունը վերոնշյալ համաժողովին կնպաստի ԱՊՀ տարածքում հումա​նիտար դաշտի պահպանմանն ու զարգացմանը, հնարավորություն կընձեռի երի​տա​սարդներին ճանաչելու միմյանց մշակույթը, ազգային ավանդույթներն ու ժառան​գու​թյունը, կնպաստի անմիջական շփումների ակտիվացմանը, ԱՊՀ դաշտում ՀՀՄՀ շրջա​նակներում նոր և հետաքրքիր նախագծերի մշակմանն ու իրականացմանը: 

ՆԱԽԱՐԱՐ 






Հ. ՊՈՂՈՍՅԱՆ
